
Шарҳи кӯтоҳ 

Нашрияи пешниҳодшуда барои тартиб додани низоми 

обёрии зиратҳои кишоварзӣ ҳангоми ба нақша гирифтани 

ҳосилнокии онҳо бо назардошти тағйир ёфтани иқлим 

пешбинӣ шудааст. 

Дар он алгоритми ҳисоббарории реҷаи обёрии 

зироатҳои кишоварзӣ вобаста ба ҳосилнокии нақшавӣ, ки 

аз чор марҳила иборат аст, равшан дарҷ гардидааст.  

Маълумот оиди ҳисоббарории намнокии қабати 

фаъоли хок қабл аз обмонӣ, ҳисоббарории давраҳои 

инкишофёбии фенологии зироатҳои кишоварзӣ, усулҳои 

тартиб додани реҷаи обёрӣ, ки аз теъдоди обмонӣ, меъёри 

обмонӣ, санаи гузаронидани обмонӣ, давраҳои байни 

обмониҳо ва гидромодули обмониҳо иборат мебошанд, 

муфассал оварда шудааст. Инчунин формулаҳо барои 

ҳисоббарории намнокии хок пеш аз обмонӣ барои 

зироатҳои гунингуни кишоварзӣ оварда шудааст.  

Баҳри тартиб додани реҷаи обёрии зироатҳои 

кишоварзӣ ҳангоми банақшагирии ҳосил истифодаи усули 

графоаналитикӣ ва аналитикӣ пешниҳод шудааст.  

Дар охир мувофиқи моделҳои пешгӯии тағироти 

иқлим, тавсияҳо оид ба реҷаҳои обёрии зироатҳои 

кишоварзӣ дар Ҷумҳурии Тоҷикистон принсипи 

мутобиқгардони реҷаи обёрии зироатҳои кишоварзӣ ба 

тағирёбии иқлим оварда шудааст. 

Дастури таълимии мазкур бароии мутахассисони 

ассотсиатсияҳои истифодабарандагони об, хоҷагиҳои 

деҳқонӣ, муҳандисони идораҳои давлатии беҳдошти 

замин ва обёрӣ, кормандони вазорату идораҳои марбут ба 

истифодабарӣ ва ҳифзи захираҳои об, донишҷӯёни соҳаҳои 

гидромелиоратсия, аграрӣ, иқтисодиёти аграрӣ ва дигар 

истифодабарандагони об  пешбини шуда, бо қарори Шӯрои 

методии Донишгоҳи аграрии Тоҷикистон суратҷаласаи 

№13 аз 02.07.2021 ба чоп тавсия шудааст. 

Муқаддима 

Истифодаи самараноки об дар сохтори кишоварзӣ яке 

аз масъалаҳои мубрам дар ҷомеаи ҷахонӣ мебошад. Ин 

масоил бо роҳу усули мухталиф мавриди омӯзиш ва татбиқ 

қарор ёфта истодааст. Дар айни замон банақшагирии об 

дар системаҳои обёрӣ дар асоси тавсияномаи «Реҷаи 

обёрии зироатҳои кишоварзӣ барои Ҷумҳурии 

Тоҷикистон», ки онро аз тарафи профессор Домуллоҷонов 

Ҳ.Д. (с.1987) нашр шуда мавриди истифода қарордорад. 

Дар тавсияномаи мазкур сарфи об барои гирифтани 

ҳосилнокии потенсиалӣ ҳисоб карда шудааст. Аммо дар 

шароити имрӯзаи кишоварзӣ ҳосилнокии зироатҳо гуногун 

буда, обталабии онҳо низ аз обталабии потенсиалӣ фарқ 

мекунад.  

Дар тавсияномаи мазкур масъалаҳои ҳисоббарории 

низоми обёрии зироатҳои кишоварзӣ бо назардошти 

банақшагирии ҳосили онҳо, банақшагирии истифодабарии 

об дар ҳудуди Ассотсиатсиҳои истифодабарандагони об 

(АИО), ҳалли худро ёфтаанд. Ҳамзамон тартиб додани 

реҷаи объёрии зироатҳо ҳангоми банаҳшагирии 

ҳосилнокии онҳо ва усулӣ графоаналитикӣ оварда шудааст.  

1. Ҳисоббарории реҷаи обёрии зироатҳои кишоварзӣ 
ҳангоми банақшагирии ҳосил 

1.1. Тартиби ҳисоббарории реҷаи обёрии зироатҳои 
кишоварзӣ 

Ҳисоббарории реҷаи обёрии зироатҳои кишовазӣ 

барои муайян кардани мӯҳлатҳо, миқдор ва меъёри 

обмонӣ, ки гирифтани ҳосили нақшавиро дар ҳар як 

майдон ё хоҷагии деҳқонӣ таъмин менамояд, равона карда 

шудааст.  

Алгоритми ҳисоббарории реҷаи обёрии зироатҳои 

кишоварзӣ вобаста ба ҳосилнокии нақшавӣ аз чор марҳила 

иборат аст:  

1. Ҳисоббарории намнокии қабати фаъоли хок қабл 
аз обмонӣ;  

2. Ҳисоббарории давраҳои инкишофёбии 
(фенологии) зироатҳои кишоварзӣ;  

3. Тартиб додани реҷаи обёрӣ, ки аз теъдоди обмонӣ, 
меъёри обмонӣ, санаи гузаронидани обмонӣ, 
давраҳои байни обмониҳо ва гидромодули 
обмониҳо мебошад дар бар мегирад.  

1.2. Ҳисоббарории намнокии қабати фаъоли хок 
қабл аз обмонӣ. 

Ҳисоббарории намнокии қабати фаъоли хок қабл аз 

обмонӣ барои ҳисоби меъёрӣ обмонӣ зарур мебошад. 

Намнокии фаъоли хок пеш аз обмонӣ дар давраи 

нашъунамо ва ҳосилнокии зироатҳои кишоварзӣ бо ҳам 

вобаста буда дар намуди формулаҳои дар ҷадвали 1, 

пешкаш карда мешавад.  

Ҷадвали 1. Намнокии фаъоли хок пеш аз обмонӣ, барои 
гирифтани ҳосилнокии потенсиалии зироатҳои кишоварзӣ, 
ҳангоми ҳосилнокии нақшавӣ ва обмонӣ бо ҷӯякҳо 

№ 
 

 

Зироатҳо Ҳосилно-
кии по-

тенсиалӣ, 
т/га 

Формулаҳо барои 
ҳисоббарории 

намнокии хок пеш аз 
обмонӣ (ni), % НК 

1. Пахта – аъшёи хом 3,5-3,6 ni =12,9У+30 

2. 
Юнучқа (ба 
ҳисоби миёнаи се-
сола) 

15,0-16,0 ni =3,0У+30 

3. 
Ҷуворимак ка ба-
рои дон  

5,5-6,0 ni =6,7У+30 

4. 
Ҷуворимакка ба-
рои дон дар 
кишти такрорӣ 

4,5-5,0 ni =8,0У+30 

5. 
хушадорҳои тира-
моҳӣ 

3,4-4,0 ni =11,4У+24 

6. 
хушадорҳои 
баҳорӣ 

2,0-2,5 ni =20,0У+20 

7. 

Тарбеда, кишти 
омехтаи ҷувори-
мак-ка бо дигар 
зароатҳои хуроки 
чорво 

70,0-75,0 ni =0,53У+30 

8. 
Баргу пояи сабзи 
зироатҳои 
мобайнӣ  

15,0-20,0 ni =2У+30 

9. 
Баргу пояи сабзи 
геран 

50,0-60,0 ni =0,75У+30 

10. 
Дарахтони мева-
диҳанда 

20,0-25,0 ni =1,63У+30 

11. Сабзавот 40,0-45,0 ni =0,90У+30 

12. Полезӣ 20,0-25,0 ni =1,63У+30 
13. Картошка 30,0-35,0 ni =1,14У+30 

Онҳо метавонанд ҳангоми ҳисоббарории меъёри 

обмониҳо вобаста ба сатҳи ҳосилнокии банақша гирифта 

шуда, истифода карда шаванд.  

Амиқии ҳисобии намкунонии қабати хок аз намуд, навъ 

ва хосиятҳои биологии растаниҳо вобаста буда ба давраҳои 

инкишофёбии зироат ва сатҳи обҳои зеризаминӣ, инчунин 

бо хусусиятҳои геологи ва гидрогеологиӣ қабати болоии 

замин зич алоқаманд аст. Дар асоси тадқиқотҳои 

бисёрсолаи олимон амиқии ҳисобии қабати хокро барои 

муайян кардани элементҳои низоми обёрии баъзе 

зироатҳои кишоварзӣ, вобаста ба давраҳои равнақ ва 

ноҳияҳои гидромодулӣ, дар ҷадвали 2 пешниҳод карда 

шудааст.  

1.3. Ҳисоббарории давраҳои инкишофёбии 
фенологии зироатҳои кишоварзӣ. 

Аз нишондоди ҷадвали 3 маълум аст, ки амиқии 

ҳисобии намкунии қабати фаъоли хок барои пахта, 

ҷуворимакка ва дигар зироатҳои кишоварзӣ дар давраҳои 

нумӯъи онҳо иваз мешавад. 

Санаи фарорасии давраҳои фенологиро бо формулаҳои 

зерин муайян менамоянд: 

 

        1...1 ++ += iiii NDD ,                   (1) 

1.....1...1... )10/()( ++− −=  iiшабмiiii ttN ,  (2) 

 
Дар ин ҷо:  

Di+1 – санаи фарорасии давраҳои минбаъда i+1, рӯз, моҳ;  

Di – санаи фарорасии давраи пешина, рӯз, моҳ;  

N i...i+1 – шумораи рӯзҳои байни давраҳои i...i+1;  

ti...i+1 – маҷмуъи ҳарорати самараноки зарурӣ, барои 
гузаштан аз давраи i ба давраи дигари инкишофёби - i...i+1;  

t шаб.рӯз – ҳарорати миёнаи шабонарӯзии ҳаво байни 
давраҳо.  

Дар ҷадвали 3 маълумот дар бораи талаботи пахта ва 

ҷуворимакка ба гармӣ дар давраи нашъунамо вобаста ба 

давраҳои нумӯъи онҳо оварда шудааст. 

Ҷадвали 2. Ҳисоби амиқии қабати намкунии фаъоли хок 
вобаста ба давраҳои нумӯъи зироатҳои кишоварзӣ  ва 
ноҳияҳои гидромодулӣ. 

Зиро-
атҳои ки-
шоварзӣ 

Давраҳои 
нашъунамо 

Ноҳияҳои гидромодулӣ 

I, 
II, 
III 

IV V VI VII VIII IX 

1 2 3 4 5 6 7 8 9 

Пахта 

Нешзанӣ - шона-
бандӣ 

0,7 0,7 0,7 0,7 0,7 0,7 0,7 

Шонабандӣ - 
гулкунӣ 

0,7 0,7 0,7 0,7 0,7 0,5 0,7 

Гулкунӣ – ҳосил 
бандӣ 

1,0 1,0 1,0 1,0 0,7 0,5 0,7 

Ҳосил - пухта-
расӣ 

0,7 0,7 0,7 0,7 0,7 0,5 0,7 

Юнучқа, 
соли ав-
вал 

Обмонии якум – 
дарави якум 

0,5 0,5 0,5 0,5 0,5 0,5 0,5 

Обмонии мин-
баъда баъди да-
рави якум 

0,7 0,7 0,5 0,7 0,5 0,5 0,5 

Барои обмо-
ниҳои 
боқимонда 

1,0 1,0 1,0 1,0 0,7 0,5 0,7 

Юнучқа  Барои ҳамаи об-
мониҳо  

1,2 1,2 1,2 1,2 1,0 0,7 1,0 

Ҷувори-
макка     
барои 
дон ва 
тарбеда 

Обмониҳои то 
сӯтабандӣ 

0,5 0,5 0,5 0,5 0,5 0,5 0,5 

Обмонҳои 
баъди сута-
бандӣ 

0,7 0,7 0,7 0,7 0,7 0,5 0,7 

Сӯтабандӣ – ши-
рапаз-шавии 
сутаҳо 

1,0 1,0 0,7 1,0 0,7 0,5 0,7 

Ширапазшавӣ – 
пурра пухтани 
дон 

0,7 0,7 0,7 0,7 0,7 0,5 0,7 

Ғалладо-
нагиҳо, 
хӯша-
дорҳо 

Ҳангоми ҳамаи 
обмониҳо 

0,8 0,8 0,6 0,8 0,6 0,6 0,6 

Геран Ҳангоми ҳамаи 
обмониҳо 

0,7 0,7 0,5 0,7 0,5 0,5 0,5 

Тамоку 

Обмони то 
чидани барги 
якум 

0,6 0,6 0,6 0,6 0,6 0,6 0,6 

Обмониҳо дар 
давраҳои 
боқимонда 

0,8 0,8 0,8 0,8 0,8 0,6 0,8 

Боғоту 
токзори 
ҷавон 

Ҳангоми ҳамаи 
обмониҳо 

1,0 1,0 0,7 1,0 0,7 - - 

Боғоту      
токзори 
ҳосилдеҳ 

Ҳангоми ҳамаи 
обмониҳо 

1,5 1,5 1,0 1,5 1,0 - - 

Ситруси-
ҳои ҷа-
вон 

Ҳангоми ҳамаи 
обмониҳо 

0,4 0,4 0,4 0,4 0,4 0,4 0,4 

Ситруси-
ҳои      
ҳосилдеҳ 

Ҳангоми ҳамаи 
обмониҳо 

0,6 0,6 0,6 0,6 0,6 0,6 0,6 

Сабзавот, 
полезӣ 
ва кар-
тошка 

Ҳангоми ҳамаи 
обмониҳо 

0,7 0,7 0,7 0,7 0,5 0,5 0,5 

Ҷадвали 3. Талаботи пахта ва  ҷуворимакка ба ҳарорат 
дар давраҳои нашъунамо. 

Давраҳои нумӯъ 
Маҷмуи ҳарорати 
зиёда аз 100С, 0С 

Давомнокӣ, 
ш/р 

1 2 3 

Пахтаи миёнанах 

Кишт – шонабандӣ 500 35 – 45 

Шонабандӣ - гулкунӣ 500 25 – 30 

Гулкунӣ – пухта расидан 950 55 – 60 

Пахтаи маҳиннах 

Кишт – шонабандӣ 500 35 – 45 

Шонабандӣ - гулкунӣ 530 – 600 25 – 30 

Гулкунӣ – пухта расидан 1070 - 1200 65 – 70 

Ҷуворимакка 

Кишт – нешзанӣ 80-100 10-12 

Нешзанӣ - сӯтабандӣ 650-750 53-60 

Сӯтабандӣ – ширагирӣ  450-500 20-25 

Ширагирии пурра 200-250 20-25 

 

1.4. Ҳисоббарории меъёри обмонии зироатҳои 
кишоварзӣ 

Меъёри обмонии холис, реҷаи лозимии намнокиро 

дар хок таъмин менамояд. Ин омил ҳангоми банақшагирии 

ҳосили зироатҳои кишоварзӣ аҳамияти махсус дорад. 

Меъёри обмонӣ ҳангоми баробар будани дигар шароитҳо 

аз намнокии хок пеш аз обмонӣ ва амиқии ҳисобии қабати 

хок вобаста аст. 

Муайян карда шудааст, ки ҳангоми банақшагирии 

ҳосилнокии зироатҳо ва обёрӣ бо ҷӯякҳо намнокии хок пеш 

аз обмонӣ дар давраҳои ривоҷ вобаста ба сатҳи ҳосилнокӣ 

тағйир меёбад, вале амиқии намноккунии хок дар давраи 

нумӯъи растанӣ вобаста ба сатҳи обҳои зеризаминӣ низ, 

тағйир меёбад.  

Бо назардошти ин омилҳо, меъёри обмонии холис дар 

давраҳои нашъу намои зироатҳо бо формулаи зерин ҳисоб 

карда мешавад: 

 

)100/1(100 iiiИi nHKhkm −=  ,    (3) 

 

Дар ин ҷо:  

mi – меъёри обмонӣ ҳангоми  i – тои давраи нашъунамои 
зироат, м3/га;  

kи – зарибе, ки талафи обро ҳангоми обмонӣ ба бухоршавӣ 
ба эътибор мегирад, (kи=1,06...1,10);      

 - зичии хох, т/м3;  

hi – амиқии ҳисобии қабати хок ҳангоми i – тои давраи 
инкишофёбии зироат (ҷадвали 2), м;  

НКi - намнокии i – тои қабати ҳисобии хок ҳангоми 
намиғунҷоиши камтарини он, % массаи хоки хушк;  

ni –намнокии пеш аз обмонии i – тои давраи инкишофи 
зироат (бо формулаҳои ҷадвали 1 ҳисоб карда мешавад), % 
аз НКi. 

Дигар қиматҳоро барои ҳисоббарории меъёри 

обмониҳо (зичии хок ва намнокии хок ҳангоми 

намғунҷоиши камтарини он) аз харитаи агрокимёвии 

хоҷагӣ дастрас намудан мумкин аст. Дар ҳолати мавҷуд 

набудани қиматҳои зарурӣ, меъёри обмонии зироатҳои 

кишоварзиро бо истифодаи нишондодҳои «Ноҳияҳои 

гидромодулии Тоҷикистон» Х.Д. Домуллоҷонов 1988 с.  бо 

форму-лаи зерин, муайян карда мумкин аст: 

 

)100/1( нiИi nHKhkm −= ,             (4) 

Дар ин ҷо:  

kи – зарибе, ки талафи обро ҳангоми обёрӣ ба бухоршавӣ ба 
эътибор гирифта мешавад, (kи=1,06...1,10);  

hi – амиқии қабати ҳисобии хок ҳангоми i – тои давраи 
инкишофи зироат, м;  

НК – захираи намӣ дар қабати 1 м хок ҳангоми то ҳудуди 
обсершавии саҳроии он, м3/га (ҷадвали. 10);  

nн – намнокии хок пеш аз обмонӣ i - тои давраи 
инкишофёбии зироат ҳангоми банақшагирии ҳосилнокӣ, % 
НК.  

Ҷадвали 4. Ҷадвали ноҳияҳои гидромодулии 
Тоҷикистон (мувофиқи нишондоди Домуллоджанов Х.Д. 
1988) 

НГМ Хосияти хок ва сатҳи обҳои зери заминӣ 

Захираи 
намнокии 

хок ҳангоми 
НК, м3/га дар 
қабати 0-1,0 

м 

Автоморфӣ (ҷойгиршавии сатҳи обҳои зерзаминӣ зиёда аз 3м)  

Iа 

Қумзори ниҳоят тунукқабати серсангӣ 
ғурушанокиашон ҳархела ва қумзори 
ғафсқабат   

то 1500 

I 

Қумзори тунукқабати миёнасангдорӣ 
ғурушанокиашон ҳархела, дар болои 
хобидаҳои қуму шағал, инчунин қумзори 
ғафсқабат  

1800 

II 
Қумхокҳои миёнағафси камсангӣ 
ғурушанокиашон ҳархела, инчунин 
қумхокҳои ғафсқабат ва реггилхокҳои сабук  

2460 

III 
Реггилхокҳои миёна ва вазнини ғафсқабат ва 
гилхокҳо 

3250 

Нимгидроморфӣ (ҷойгиршавии сатҳи обҳои зеризаминӣ  
2-3м) 

IV 
Қумзор ва қумхокҳои ғафсқабат, инчунин 
тунукқабат ва миёнақабати ғурушанокиашон 
ҳархела 

2100 

V 
Реггилхокҳои сабук ва миёнаи ғафсқабати 
якхелаи ба поён сабук шаванда.  

2970 

VI 

Реггилхокҳои вазнин ва гилхокҳои 
ғафсқабати сахт, якхела, ҳайати 
ғурушанокиашон ҳархела, сохтори 
қабатнокдор  

3790 

Гидроморфӣ (ҷойгиршавии сатҳи обҳои зеризаминӣ 1-2 м) 

VII 
Регзор ва қумхокҳои ғафсқабат, инчунин 
тунук ва миёнақабати ҳайати 
ғурушанокиашон ҳархела 

2410 

VIII 
Реггилхокҳои сабук ва миёнаи якхелаи 
ғафсқабат, реггилхокҳои вазнини ба поён 
сабукшаванда  

3060 

IX 
Реггилхокҳои вазнин ва гилхокҳои сахт, 
якхела, ғурушанокиашон ҳархелаи сохтори 
қабатнок дор. 

3850 

Дар тавсияномаи «Реҷаи обёрии зироатҳои 

кишоварзии Тоҷикистон», ки ҳоло истифода мешавад 

ҷузъҳои реҷаи обёрӣ барои гирифтани ҳосилнокии 

потенсиалӣ дар асоси технологияи парвариши зироатҳои 

кишоварзӣ ва техникаи обмонӣ бо ҷӯякҳо, ҳисоббарори 

шудаанд (Ҷадвали 5).  

Ҷадвали 5. Ҳосилнокии зироатҳои кишоварзӣ ҳангоми 
истифодабарии тавсияномаи Х.Д. Домуллоҷонов «Реҷаи 
обёрии зироатҳои кишоварзии Тоҷикистон» 

№ Зироат 
Ҳосилнокии              
потенсиалӣ, 

т/га 

1 Пахта – аъшёи хом 3,5-3,6 

2 Юнучқа (ҳисоби миёнаи сесола) 15,0-16,0 

3 Ҷуворимакка барои дон  5,5-6,0 

4 
Ҷуворимакка барои дон дар кишти 

такрорӣ 
4,5-5,0 

5 Хушадорҳои тирамоҳӣ 3,4-4,0 

6 Хушадорҳои баҳорӣ 2,0-2,5 

7 Шолӣ 5,0-5,5 

8 Барги тамоку 2,5-3,0 

9 

Тарбеда кишти омехтаи ҷуворимакка 

бо дигар зароатҳои хуроки чорво 

(дар ду ҳосил) 

70,0-75,0 

10 Баргу пояи сабзи зироатҳои мобайнӣ  15,0-20,0 

11 Баргу пояи сабзи геран 50,0-60,0 

12 Дарахту бутаҳои мевадиҳанда 20,0-25,0 

13 Сабзавот 40,0-45,0 

14 Зироатҳои полезӣ 20,0-25,0 

15 Картошка 30,0-35,0 

Ҳисоббарории меъёри обмонӣ ё норасогии обталабии 

ҳосилнокии зироатҳои банақшагирифтаи кишоварзиро бо 

формулаи зерин иҷро намудан мумкин аст: 

 

  yНмахН kYYМM /)/1(1 max−−= ,                     (5) 

 

Ҳисоббарории гидромодули обмониро ҳангоми 

банақшагирии ҳосили зироатҳои кишоварзӣ, бо формулаи 

зерин иҷро кардан мумкин аст: 

 

  yНН kYYqq /)/1(1 maxmax −−= ,                      (6) 

 

Дар ин ҷо:  

Мн ва qн – гидромодул ва меъёри обёрӣ ҳангоми 
банақшагирии ҳосили зироатҳои кишоварзӣ, мутаносибан: 
л/с-га ва м3/га;  

Ун – ҳосилнокии банақшагирифта шудаи зироат, т/га;  

Уmax – ҳосилнокии потенсиалии зироат, ки дар ҷадвалӣ 5 
оварда шуда аст, т/га;  

ky – зариби зироат (ҷадвали 6). 

Мувофиқи нишондоди ФАО қимати ky барои беъзе 

зироатҳо дар ҷадвали 6 оварда шуда аст.  

Ҷадвали 6. Қимати зариби ky  барои беъзе зироатҳои 
кишоварзӣ 

Зироат ky Зироат ky 

Юнучқа 1,10 Ҷуворимакка 1,25 

Зироатҳои лубёгӣ 1,15 Пиёз 1,10 
Карам 0,95 Нахуди сабз 1,15 

Дарахтҳои ситрусӣ 1,1-
1,13 

Қаламфури 
ширин 

1,10 

Пахта 0,85 Картошка 1,10 

Дарахтҳои донакдор 0,85 Кунҷит 0,80 

Чормағзи заминӣ 0,70 Ҷаварӣ 0,90 
Гандуми баҳорӣ 1,15 Лаблабуи қанд 1,20 

Офтобпараст 0,95 Помидор 1,05 

Тарбуз 1,10 Харбуза 1,05 

Эзоҳ: (Ниг. Маҷалаи ФАО доир ба ирригатсия ва 
заҳбурҳо № 56, 1998, с. 181). 

1.5. Тартиб додани реҷаи обёрии зироатҳои 
кишоварзӣ ҳангоми банақшагирии ҳосил 

Норасогии обталабӣ ва меъёри обмонӣ, ки ҳангоми 

банақшагирии ҳосилнокӣ ҳисоб карда шудааст, ҳамчун 

омили ибтидоӣ барои муайян кардани мӯҳлати обмонӣ ва 

давраҳои байни обмонӣ, мебошанд.  

Муайян кардани норасогии обталабӣ, меъёри обмонӣ, 

мӯҳлатҳо ва давраҳои байни обмониро бо усулҳои 

графоаналитикӣ, аналитикӣ ва номмограммавӣ, 

гузаронидан мумкин аст. 

Дар давраи ҳозира барои хоҷагиҳои деҳқонӣ бо 

усулҳои графоаналитикӣ ва аналитикӣ  тартиб додани 

реҷаи обёрии зироатҳои кишоварзӣ, ҳангоми 

банақшагирии дараҷаи ҳосилнокии зироатҳои кишоварзӣ, 

бештар дастрас мебошанд.  

Аммо, аз усули графоаналитикӣ ҳангоми мавҷуд 

будани ҳисобкунаки (калкулятори) оддӣ, ҷадвал, қалам ва 

қоғази миллиметрӣ истифода бурдан хело осон ва фаҳмо 

мебошад. 

Агар дар ихтиёри хоҷагиҳои деҳқонӣ ё ассотсиатсияҳои 

истифодабарандагони об компютер мавҷуд бошад, пас 

барои тартиб додани реҷаи обёрии зироатҳои кишоварзӣ, 

беҳтар аз усули аналитикӣ истифода бурд. Дар поён 

тартиби муайян кардани элементҳои низоми обёрии 

зироатҳои кишоварзиро бо усулҳои графоана-литикӣ ва 

аналитикӣ пешкаш менамоем. 

1.5.1. Усули графоаналитикӣ 

Ҳангоми бо ин усул коркард намудани реҷаи обёрии 

зироатҳои кишоварзӣ, бояд тартиботи зеринро риоя намуд: 

1. Муайян кардани сатҳи банақшагирии ҳосилнокӣ; 

2. Муайян кардани ноҳияи гидромодули зироатҳои 

кишоварзӣ мутобиқ ба ҷадвали 4; 

3. Ҳисоббарории санаи фарорасии давраҳои 

нашъунамои зироатҳои кишоварзӣ; 

4. Муайян кардани намнокии қабати фаоъли хок пеш 

аз обмонӣ бо формулаҳои ҷадвалӣ; 

5. Муайян кардани меъёри обёрӣ вобаста ба 

давраҳои инкишофёбии зироатҳо бо формулаҳои 3 ё 4, 

қиматҳои ҷадвалҳои 1 ва 2 (ҷадвалӣ 7). 

6. Мувофиқи ноҳияи гидромодулӣ аз тавсияномаи 

Х.Д. Домуллоҷонов “Низоми обёрии зироатҳои кишоварзии 

Тоҷикистон” ҷадвали реҷаи обёрии зироати додашударо 

ёфта, барои гирифтани ҳосили потенсиалӣ аз ин ҷадвал 

қиматҳои заруриро дар шакли ҷадвали 8 менависанд. 

Ҷадвали 7. Намуди пешниҳоди ҳисоббарории давраи 
инкишофёбии растаниҳо, намнокии қабати фаъоли хок пеш 
аз обмонӣ ва меъёри обмонӣ 

Давраҳои 
инкишоф-

ёбии 
зироатҳо   

(мувофиқи 
ҷадв. 3 
муайян 

мекунанд) 

Санаи 
миёнаи 

фарорасии 
давраҳои 
инкишоф-

ёбии 
зироатҳо 

бо 
формулҳо 

1 ва 2 

Амиқии 
қабати 

ҳисобии 
хок 

(мувофиқи 
ҷадв. 2 
муайян 

мекунанд), 
м 

Намнокии 
хок пеш аз 
обмонӣ, % 

НВ (бо  
формулаҳо

и ҷадв. 1 
муайян 

мекунанд) 

Меъёри 
обмонӣ   

(бо 
формулаҳо

и 3 ё 4 
муайян 

мекнанд), 
м3/га 

Ҷадвали 8. Қиматҳое, ки аз тавсиянома барои коркарди  
низоми обёрӣ, навишта мешаванд 

Намуд ва 
рақами 
обмонӣ 

Санаи 
оғози 

обмониҳо 

Давомнокии 
давраҳои   

байни обмониҳо 
(Т), шабонарӯз 

Гидромодул              
(qmax), л/с ба 

1 га 

1 2 3 4 

04    
1    

2    

3 ва 
ғайра 

   

 

7. Ҳисоббарории норасогии обталабии зироатҳо 

(холис) дар давраҳо, ҳангоми ҳосилнокии потенсиалӣ бо 

формула зерин гузаронида мешавад:  

TqM maxmax 4,86= ,                                     (7) 

 
Дар ин ҷо:  

qmax и Мmax - мутаносибан гидромодули максималӣ ва 
норасогии обталабии зироатҳо (меъёри обмонӣ) дар 
давраҳо ҳангоми ҳосилнокии потенсиалӣ, м3/га;  

Т – давомнокии давраҳои байни обмониҳо, шабонарӯз; 

8. Бо формулаи 5 ва 6 норасогии обталабии зироатҳо 

ва гидромодули обмонии зироатҳоро ҳангоми 

банақшагирии ҳосилнокӣ муайян карда ва минбаъд қадам 

ба қадам норасогии  

9. обталабиро дар давраҳо ҷамъ намуда (ҳамагии 

барзиёдшаванда), меъёри обёриро (ҷадвали 9) муайян 

мекунанд. 

10. Мувофиқи қиматҳои сутуни 2 ва 7 – и ҷадвали 8 дар 

қоғази миллиметрӣ каҷхати интегралии норасогии 

обталабии зироатҳоро барои банақшагирии ҳосилнокӣ 

месозанд. Дар график санаи миёнаи фарорасии давраҳои 

инкишофёбии зироатҳоро, қайд мекунанд.  

11. Санаи обмонии якум бо формулаи зерин муайян 

карда мешавад 

гечид11 tDD t += ,                                 (8) 

Дар ин ҷо: 

D1i – санаи обмонии якӯм мувофиқи ҷадвали реҷаи обёрӣ;  
tғеҷид – шумораи рӯзҳои ғеҷонидани санаи обмонии якум, 
шабонарӯз.  

Шумораи рӯзҳои ғеҷонида шудаи санаи обмонии якум 

бо формулаи зерин муайян карда мешавад: 

авнiuгечид EnnHКhkt −= 100/)( max ,                    (9) 

Дар ин ҷо:  

kи – зарибе, ки талафи обро ба бухоршавӣ ҳангоми 
обмони ба инобат мегирад, (kи=1,06...1,10);  

hi – амиқии қабати ҳисобии хок ҳангоми i – тои давраи 
инкишофёбии зироат, м;  

НК – захираи нами дар қабати як метраи хок ҳангоми 
намғунҷоиши камтарини он, м3/га (ҷадвали 5);  

nmax ва nм – мутаносибан; намнокии пеш аз обмонии  

i – тои давраҳои нашъунамои зироатҳо ҳангоми ҳосилно-
кии потенсиалӣ ва банақшагирии ҳосилнокӣ, % аз НК;  

ав – норасогии миёнаи шабонарӯзии обталабии зироат 
дар давраи аввал. 

12. Барои муайян кардани мӯаҳлатҳои минбаъдаи 

обмонӣ ва давомнокии давраҳои байни обмониҳо дар 

ҷадвал аз нуқтае, ки ба оғози обмонии якум бояд хатти 

амудӣ гузошта дар он (m) қимати меъёри обмониро, ки ба 

амиқии намкунии ҳисоби мувофиқ аст гузориш намуда аз 

он нуқта хатти уфуқӣ то бурриши каҷхатти интегралӣ 

мегузаронанд. Проексияи нуқтаи бурриш дар тири абссиса 

ба санаи обмонии навбатӣ (t) ишора менамояд, вале 

фарқияти таърихи обмониҳо давомнокии байни обмониҳо 

ба ҳисоб меравад (расми 1). 

13.  Баъд аз таъин намудани мӯҳлатҳои обмонӣ барои 

ҳамаи зироатҳои хоҷагиҳои деҳқонӣ ҷадвал тартиб дода 

дар он санаи оғози обмонӣ ва давомнокии онҳоро барои 

ҳар як майдон ё зироатҳо гузаронида мешаад (ҷадвали 10). 

Ҷадвали 9. Ҳисоббарории норасогии обталабии 
зироатҳои кишоварзӣ, ва гидромодули обмонӣ ҳангоми 
банақшагирии ҳосил 

2.         

….         

Эзоҳ:  Дар сутуни якӯм:  01 – обмонӣ барои обшуйкунии 

заминҳо; 1,2,3, … обмониҳои давраи нашъунамо. 

Дар графики дар зер нишон дода шуда таъин кардани 

мӯҳлатҳо ва шумораи обмониҳо мувофиқи каҷхати 

интегралии норасогии обталабии зироатҳо: m – меъёри 

обмонӣ; t – мӯҳлати оғози обмониҳо пешниҳод карда 

шудааст. 

 

Расми 1. Тарзи графикии муайян кардани низоми 
оберии зироатҳои кишоварзӣ 

Ҷадвали 10. Намуди пешниҳод кардани реҷаи обёрии 

зироатҳои кишоварзӣ дар хоҷагиҳои деҳқонӣ. 

 

1.5.2. Усули аналитикӣ 

Низоми обёрии зироатҳои кишоварзиро бо усули 

аналитикӣ бо тартиби зерин муайян карда мешавад: 

1. Муайян кардани санаи (рӯзи миёнаи) обёрии 

аввалро ҳангоми захираи намӣ аз миқдори муайяншудаи 

намии пеш аз обёрии қабати ҳисобшудаи хок, ки растаниҳо 

истифода караанд зиёд аст: 

Обмониҳо 
 

Масоҳати майдони кишти зироат,  
га 

  
…… …… …… 

1-ум 
обмонӣ 

Санаи оғоз      

Давомнокӣ, 
соат 

     

2-ум 
обмонӣ 

Санаи оғоз      

Давомнокӣ, 
соат 

     

….. ……… ….. ….. ….. ….. ….. 

n-ум 
обмонӣ 

Санаи оғоз      

Давомнокӣ, 
соат      

D1= Dп + NдЕiман/Еiман - Еiмус                     (10) 

Дар ин ҷо: 

D1 – санаи обёрии аввал, рӯз, моҳ;  

Dп – санаи ба охири даҳрӯза росомадаи, бо нишондоди 
манфии минбаъдаи норасогии обистифодабарӣ, рӯз, моҳ;  

Nд – миқдори рӯзҳои даҳрӯзаи гузариш аз нишондоди 
манфӣ ба мусбии норасогии обистифодабарӣ;  

Еiот ва Еiпол – нишондоди манфии охирин ва муссбии 
аввалини норасогии намӣ дар хок, м3/га. 

2. Давраҳои байни обёриҳои қаблӣ (i) ва минбаъда 

(i+1)-ро аз рӯи баробарии зерин ҳисоб карда мешавад: 

ti...i+1= mi/Еi...i+1                                                                           (11) 

Дар ин ҷо: 

t i...i+1 - давомнокии давраи обёрии байни обёрии қаблӣ 
(i) ва минбаъда (i + 1), рӯз;  

mi – меъёри обмонии қаблӣ, м3/га;  

Еi...i+1 - норасоии миёнаи шабонарӯзии об дар байни 
обёрии қаблӣ (i) ва минбаъда (i + 1), м3/га; 

3. Санаи обёрии минбаъда (Di+1)-ро бо баробарии 

зерин муайян карда мешавад 

Di+1= Di+ti...i+1                                                    (12) 

 

  



 

25 

2. Принсипи мутобиқгардонии реҷаи обёрии 
зироатҳои кишоварзӣ ба тағирёбии иқлим 

Мувофиқи моделҳои пешгӯии тағироти иқлим дар 

минтақаҳои гуногуни Ҷумҳурии Тоҷикистон тағирёбии 

ҳарорати ҳаво ва миқдори боришот пешгӯӣ карда мешавад.  

Тавсияҳо оид ба реҷаҳои обёрии зироатҳои кишоварзӣ 

дар Ҷумҳурии Тоҷикистон дар асоси формулаҳои Н.И. 

Иванов (1941) бо коэффисиенти 0,8 (Л.А. Молчанов) ва 

зариби зироатҳо тартиб дода шудаанд. Қимматҳои 

ҳарорати миёнаи ҳаво ва миқдори боришотро ҳангоми 

таҳияи ин тавсияҳо дар асоси маълумотномаи захираҳои 

агроиқлимии Ҷумҳурии Тоҷикистон (Агроклиматические 

ресурсы Таджикской ССР, Ленинград, 1977) истифода 

шудаанд, ки дар давраҳои аз оғози мушоҳидаҳо то солҳои 

70-умро дар бар мегиранд.  

Барои муайяан кардани меъёри обёрии давраи ҳисобӣ 

бо назардошти тағирёбии иқлим аз формулаи зеринро 

истифода бурдан мумкин аст: 

𝑀д.ҳ. = 86,4 ∙ (
∑ 𝑡д.ҳ.

∑ 𝑡ст.
) ∙ 𝑞д.ҳ. + 10𝜇 (1 +

∑ 𝑃д.ҳ.

∑ Рст.
)  (13) 

дар ин ҷо:  

Мд.ҳ. – меъёри обёрии давраи ҳисобӣ, м3/га; 

∑ 𝑡д.ҳ. – ҷамъи миқдори ҳарорати самараноки воқеӣ дар 

давраи ҳисобӣ, °С;  

∑ 𝑡ст. – ҷамъи миқдори ҳарорати самаранок, ки аз 
маълумотномаи “Агроклиматические ресурсы Таджикской 
ССР, Ленинград, 1977” гирифта мешаванд, °С; 

𝑞д.ҳ.  – гидромодули давраи ҳисобӣ, л/с-га; 

𝜇  – зариби истифодабарии боришот дар давраи ҳисобӣ. 
Вобаста ба шиддати боришот 𝜇 метавонад аз 0,2 то 0,8 
тағир ёбад; 

∑ 𝑃д.ҳ. – ҷамъи миқдори боришоти самараноки воқеӣ дар 

давраи ҳисобӣ, мм; 

∑ 𝑃ст. – ҷамъи миқдори боришоти самаранок, ки аз 
маълумотномаи “Агроклиматические ресурсы Таджикской 
ССР, Ленинград, 1977” гирифта мешаванд, мм; 

